
Ann B 21.01.2018 - 3. domënia ia por l’ann n. 8 

Düc é cherdá 

 Iona 3, 1–5.10  |  1 Cor 7, 29–31  |  Mc 1, 14–20 

  

Dal Vangele do San Merch:  

 
14Do ch’an â sciuré Jan Batista te porjun,  é Gejù indô jü tla Galilea incundan le vagnele 

de Dî  15y dijô: Le tëmp é complì, le rëgn de Dî é daimprò. Dede ota y cherdede al 

vagnele! 16Canche Gejù passâ söla spona dl lêch de Galilea, àl odü Scimun y Andrè, le 

fre de Scimun, che sciurâ fora les rëis tl lêch; ai ê pesciadus. 17Y al ti à dit: Gnide do a 

mé! I fajarà fora de os pesciadus de jënt. 18Atira ài lascè dailò sües rëis y ti é jüs do. 
19Canch’al ê jü n toch inant, àl odü Iaco, le fi de Zebedèus, y so fre Jan; ai ê te barca y 

arjignâ ca sües rëis. 20Atira i àl cherdè, y ai à lascè so pere Zebedèus cun sü oras tla 

barca y ti é jüs do a Gejù.   

 

 

 

 

 

 

 

 

 

Le rëgn de Dî è damprò, dede 
ota y cherdede al vagnele! 
Alleluia. 

 

 Letöres dla 4. domënia ia por l’ann: 

 Deut 18, 15–20  |  1 Cor 7, 32–35  |  Mc 1, 21–28 



 

 

 

Edema liturgica dai 21.01. ai 28.01.2018 

2018 Ora Mëssa 

3a DOMENIA    21.01 

Domenia dla Bibla 

oferta por la dlijia 

  9.30 

10.00 

 

 

13.30 

Corona 

Gran Messa         

 families Angel Ferdigg 

 + Vittoria Turnaretscher 

Bato de Aaron Agreiter, Alfarei 

LÖNESC           22.01 

s. Vinzenz, diacon 

  7.25 s. Messa     

 ++ fam. Agreiter 

MERTESC        23.01    

MERCUI           24.01 

s. Francesch da Sales 

  7.25 

    

s. Messa di scolari    

 + Vittoria Turnaretscher 

JÖBIA                25.01 

converjiun de s. Paul 

 

15.00 

 

Ora d´adoraziun 

VENDRES         26.01 

ss. Timoteo y Tito 

  7.25 s. Messa     

 + Franz Irsara 

SABEDA            27.01 

s. Angela Meríci 

18.00 Messa prefestia     

 ++ Tio y Maria Winkler 

4a DOMENIA    28.01 

Dom. di Mass-Media 

oferta por la dlijia 

  9.30 

10.00 

Corona 

Gran Messa          

 fam. Frieda Craffonara 



 

 
 
 
 
 
 
 
 

 

 

 

Informaziuns y terminns 
 

 

Sorvisc ai Jogn - Dis de preparaziun al maridé:  

Le fin dal edema, sabeda 7 y domënia 8 de aurí 2018, vëgnel metü a jí i dis de 

preparaziun al maridé tal Zënter dla Jonëza y Cultura SaJ.un a La Ila. Le curs metará 

man la sabeda, ales 9:00 y se röará la domënia, dales 16:00. Le cost é de €150,00 a per 

(curs + 2 iadi marëna). Le curs sará por ladin a denfora dla pert dla dr. Gaia Mureda, 

co sará por talian y todësch. Al pó tó pert alplü 18 per. Iscriziun te Sorvisc ai Jogn Val 

Badia cina la jöbia, ai 29 de merz 2018. I referënc sará Kastlunger Lois (coordinadú), 

Pedevilla Christian (avocat), Mureda Gaia (efom y consulënta) y Siur Fiung Tone 

(prou y assistënt spiritual dles families). 

 

Le aministradú de sostëgn – Der Sachwalter, na porsona che pó daidé te n gröm 

de caji - Sëra de informaziun cun la vicara dot.a Ulrike Ceresara dl Tribunal Provinzial 

da Balsan. L'aministradú de sostëgn dëida porsones che n'é daldöt o en pert nia bones 

da fá da sores, ince pro cosses dla vita da vigni de y che adora sostëgn, sciöche te caji 

de demënza p.ej. pro l'aministraziun dl patrimone o da fá domandes al'aministraziun 

publica o sanitara o pro afars de banca. Gnide y fajede Ostes domandes en mertesc ai 

23 de jená 2018 dales 18.00 te Raiun Sozial Val Badia a Picolin. 

 

Orar nü da jená 2018 dla Portina por l’assistënza y la cura te Raiun Sozio-Sanitar 

Val Badia - L'ofize dla Portina por l'assistënza y cura é sëgn tla alzada a tera sön la man 

ciampa da jí ite dlungia la portina da tó jö sanch y é daverta ma plü dui iadi al'edema: 

le lönesc dales 13.30 ales 16.00 y la jöbia dales 9.30 – 12.00 tel. 0474/586123 tratan 

chisc orars. 

Invit al referat dal titul “Co dessi pa ti al splighé? – Geniturs a confrunt cun le svilup dla 

sessualité di mituns” cun Giuditta Sereni dl Forum Prevenziun Balsan en jöbia, ai 25 de 

jená, tla scora mesana da La Ila dales 20.00. 

 

En domënia ai 21 de jená él sön la pista dla liösa Do Juvel a Lungiarü na gara di mituns 

de döt Südtirol. Düc é bel inviá a ciaré pro y sostigní i atlec ladins 

LA BIBIA 
… 

… é na lëtra, che mi Dî m`á lascé 

scri, a chëra ch’i dess me orienté y 

do chëra che mi Dî me iudicará.  
 



 
 
 
 
 
 
 
 
 

 

22.01.-27.01.2018  Lisa - Sara 

28.01.2018 Elisa - Sara - Oscar - Joel 

 

27.01.2018 Matthias Plazza 

28.01.2018 Guido Rives 

